
SS.7.C.2.9 
Analyse kalifikasyon yo pou evalye kandida pou biwo politik, eksperyans, pwoblèm ki baze sou tribin, deba ak piblisite politik. 

Epitou Evalye 
SS.7.C.2.7 - Fè yon eleksyon san valè pou demontre pwosesis votè a ak enpak li sou yon lekòl, kominote oswa nivo lokal la. 

______________________________________________________________________________________	  
 
SS.7.C.2.9 Klarifikasyon sou Nosyon Fondamantal 3: Elèv yo pral kapab analize ak/oswa evalye 
kalifikasyon kandida yo pou pòs piblik daprè eksperyans yo, tribin, deba ak reklam politik. 
 

Pandan yon eleksyon, kandida pou pòs piblik yo souvan kreye piblisite politik e komèsyal pou fè 
apèl a votè yo. Votè yo ta dwe konsidere plizyè bagay lè yap deside pou ki kandida pou yo vote. 
 
Yon votè ka vle konsidere eksperyans yon kandida genyen. Moun ke yo eli nan pòs piblik ka te deja 
sèvi nan kèk lòt pozisyon eli oswa pozisyon yo nonmen yo a, oswa yo ka gen yon eksperyans 
espesyal ki ta ka ede yo fè travay yo. Egzanp, anpil manm Kongrè yo ak Senatè yo patisipe 
aktivman nan kominote yo a, yo te yon avoka oswa yon jij, yo gradye kolèj, epi yo ka te sèvi nan 
gouvènman lokal la anvan yo vin kadida pou biwo eta a oubyen federal la. 
 
Yon votè ka vle konsidere platfòm yon kandida – kèk ide ak kwayans ke yon kandida gen sou 
sèten pwoblèm. Ide sa yo enkli edikasyon, relijyon, asirans maladi, depans gouvènman an, taks, ak 
pensip peyi etranje. 
 
Yon votè ka vle gade yon deba politik avan eleksyon an. Deba kandida prezidansyèl ak vis-
prezidansyèl yo toujou montre yo sou televizyon nasyonal. 
 
Yon votè ka vle konsidere piblisite politik nan magazin ak jounal, ak sou televizyon, radyo, epi sou 
sit entènèt. Kandida yo itilize piblisite sa yo pou fè apèl a votè yo e pou di poukisa yo se chwa ki pi 
bon. Pafwa kandida yo itilize piblisite negatif pou fè opozan yo parèt mal. 

 

kandida - yon moun ki al nan eleksyon pou pòs politik  
 
platfòm kandida a - yon deklarasyon ki ekri objektif yon kandida 

